
 2013 вося лӧддза-номъя тӧлысь 18 лунӧ 
1 статья. Пыртны “Коми Республикаын коррупциялы паныд удж нуӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010,17 №, 382 ст.; 2012, 7 №, 173 ст.; 70 №,1801 ст.; 2013, 5 №, 99 ст.; 10 № , 202 ст.) татшӧм вежсьӧмъяс:

1. 41 статьяса 4 пунктын ''аслас чӧжӧс, эмбур да эмбур сяма кӧсйысьӧмъяс йылысь абу стӧч либӧ абу тыр юӧр, а сідзжӧ гӧтырлысь (верӧслысь) да тыр арлыдтӧма челядьлысь чӧжӧс йылысь, эмбур да эмбур сяма кӧсйысьӧмъяс йылысь тӧдӧмӧн абу збыль юӧръяс сетӧм''  кывъяс вежны ''аслас чӧжӧс, рӧскод, эмбур да эмбур сяма кӧсйысьӧмъяс йылысь абу стӧч либӧ абу тыр юӧр, а сідзжӧ  гӧтырлысь (верӧслысь) да тыр арлыдтӧма челядьлысь чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдӧмӧн абу збыль юӧръяс сетӧм'' кывъясӧн.

2. 43 статьяын:

1) 21 юкӧн гижны тадзи:

''21. Чӧжӧс йылысь, эмбур да эмбур сяма кӧсйысьӧмъяс йылысь юӧръяс, мый сетӧны тайӧ статьяса 1 юкӧнын индӧм йӧз, ас пытшкас кутӧны татшӧм юӧръяс:

1) Россия Федерация мутас сайын меститчысь йӧз муса банкъясын тшӧтъяс (вкладъяс), кивыв сьӧм да донаторъяс да (либӧ) йӧз муса сьӧм инструментъяс йылысь;
2)  Россия Федерацияса мутас сайӧ пырысь вӧрзьӧдтӧм эмбур йылысь;
3) Россия Федерацияса мутас сайын эмбур сяма кӧсйысьӧмъяс йылысь.

Йӧз, кодъяс уджалӧны Коми Республикаса канму чинъясын, кар кытшса юралысьяс, Коми Республикаын муниципальнӧй районъясса юралысьяс чинъясын,  чӧжӧс йылысь, эмбур да эмбур сяма кӧсйысьӧмъяс йылысь юӧръяс сетӧм дырйи индӧны сьӧм шедӧдан ӧшмӧс, кутшӧм тшӧт весьтӧ ньӧбӧма налы,  налӧн гӧтырыслы либӧ верӧсыслы да тыр арлыдтӧма челядьлы лӧсялана Россия Федерацияса мутас сайӧ пырысь вӧрзьӧдны позьтӧм эмбур.''; 

2) содтыны татшӧм сюрӧса 22 юкӧн:

''22. Чӧжӧс йылысь,  эмбур да  эмбур сяма кӧсйысьӧмъяс йылысь юӧръяссӧ, кутшӧмъясӧс сетӧны  тайӧ статьяса 2 юкӧнын индӧм йӧз, кутӧны ас пытшкас татшӧм юӧръяс:

1) Россия Федерация мутас сайын меститчысь мӧд муса банкъясын  тшӧтъяс (вкладъяс) да кивыв сьӧм йылысь;
2) мӧд муса канмуяслӧн канму дона бумагаяс, мӧд муса мукӧд эмитентлӧн облигацияяс да акцияяс йылысь;

3) Россия Федерация мутас сайын меститчысь вӧрзьӧдны позьтӧм эмбур йылысь;

4) Россия Федерация мутас сайын эмбур сяма кӧсйысьӧмъяс йылысь».  
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.

